
天路歷程 第二卷  Tē  2 Chiuⁿ 

Simchû chìnjip̍ o̍ehmn̂g  

Hit sî Lútô ͘ chham sì ê kiáⁿ khí kiâⁿ, Simchû ia̍h kap in khì.  Tī lōn͘ih teh kiâⁿ ê sî, Lútô ͘ tùi i kóng, 

Simchû ah, lí khéng sàng góa, hólé kàu ánni, chit chām sī góa siūⁿ bô kàu ê. 

Simchû sǹg sī siàuliân ê chabó ͘ gínná, chiū ìn i kóng, Phahsǹg tè lí khì, nā ōe tit tio̍h khah hó, 

góa lóng m̄ ài koh tòlâi púnsiâⁿ. 

Lútô ͘ kóng, Lí nā khéng chham góa iânlō ͘ lâikhì, kài hó； kàu béchām ōe áncháiⁿiūⁿ góa lóng 

chai.  Inūi góa ê tiōnghu  íkeng kàu hia, píphēng beh chiong sèkan sǹg bōe liáu ê kimgûn lâi kā i 

ōaⁿ hit hō hokkhì, i tekkhak m̄ 

khéng.  Suijiân lí kh3, sī tùi góa chhiáⁿ lí nātiāⁿ, Chóngsī góa chai hit ê Ông tekkhak beh siuliû lí； 

inūi I íkeng chhe lâng kiò góa chham góa ê gínná chòe tui khì, hit ê Ông chiàⁿsī hoaⁿhí untián hō ͘ 

lâng ê.  Chóngsī lí nā ài ánni, góa beh chhiàⁿ lí chòe lúkang, thang chòe tui lâi khì, koh sóh͘ùi iā 

thang kongke ēng； iàukín ài lí chham góa khì nātiāⁿ. 

Simchû kóng, Beh tháithó ōe tekkhak chai hit ê Ông khéng beh siuliû góa leh？ Siatsú ū chit̍ ê 

lâng tekkhak chai kā góa kóng, góa ê chúì ithoat tiāⁿ tio̍h, m̄ kiaⁿ lō ͘ áncháiⁿiūⁿ kankhó ͘ kiâⁿ, gâu 

chān lâng ê, I ōe lâi chān góa. 

Lútô ͘ kóng, Sio thiàⁿthàng ê Simchû ah, lí beh áncháiⁿiūⁿ, góa taⁿ kā lí kóng, Lí nā tè góa lâikhì 

kàu hit ê o̍eh m̀mn̂g, góa chiah kā lí mn̄g hia ê lâng； siatsú hit tah ê lâng bô símmih̍ pînkù thang 

anùi lí, lí chòe lí tòtńgkhì  iā iáubē tî.  Ánni lí kap góa khì, iânlō ͘ chiàukò ͘góa, chham góa ê gínná, 

góa iā tio̍h pòtap lí. 

Simchû kóng, Ánni hó ah, góa chhiáⁿ tè lí, lâi khì khòaⁿ bāi teh, thiⁿténg ê Ông púnjiân sī 

khoaniông tāiliōng, kiámchhái bô khìcho̍at góa, iākúkáⁿ. 

Lútô ͘ thiaⁿkìⁿ chit hō ōe, kóngliáu putchí óaì； m̄ nā inūi lōn͘ih ū phōaⁿ, kakī thang kóe simbūn, 

koh chiū ōe hiáutit pótiōng kakī ê lênghûn, sitchāi sī chin lântek lah. 

Tāike chiū chòe tui khì kiâⁿ.  Tú teh kiâⁿ ê sî, Simchû hutjiân tittit khàukhílâi. 

Lútô ͘ chiū mn̄g i kóng, Hó siobē ah, lí ūi tio̍h símmih̍ kankhó ͘ leh？ 

Simchû ìn kóng, Góa sī khóliân góa kelāi ê lâng iûgôan khiākhí tī Chiong0bông siâⁿ, góa siūⁿ 
tio̍h in ê chênghêng, bōe biántit siongsim； iuūi ia̍h bô lâng thang khì kàsī in, kiò in tio̍h siámpī, 

góa ná siūⁿ ná iubūn. 

Lútô ͘ kóng, Lí simlāi sit̍chāi chûpi, chin ha̍psit̍ kiâⁿ chit tiâu lō ͘ ê.  Góan tiōnghu hit tia̍p’á cháu 

chhutkhì ê sîchūn, iā sī chiàu chit iūⁿ khóliân góa, góa khòaⁿ chòe bô iàukín, bô beh thiaⁿ i khǹg, 

i ithoat hôanló； Chóngsī lán ê Chú tàiliām i chhiⁿchhám, chiong i ê ba̍ksái siu tī pânlāi （khòaⁿ 

Si 56：8）.  Kàu taⁿ bêngbêng thang chai, góa chham góa ê gínná kap lí ōe kiâⁿ chit tiâu lō ͘, 



chiūsī Chú bô koh͘ū góan tiōnghu lâu ba̍ksái ê pînkù.  Taⁿ góa khòaⁿ lí ūi tio̍h kelāi ê lâng iāh 

siongsim lâu ba̍ksái, chiū ǹgbāng bōe kui tī khangkhang, inūi Sèngkengnih ū kóng, lâu ba̍ksái lâi 

pò ͘chéngchí ê lâng, kàu sî ittēng hoaⁿhí lâi siusêng； koh kóng, Lâng chiong hó chéngchí khì teh 

pò ͘ê sî, suibóng ū thîkhàu, tekkhak tiāⁿ tio̍h ū chit̍ ê sîhāu, chiong hiah ê siôngse̍k ê gók͘ak hoaⁿhí 

hiahⁿ tòlâi （Khòaⁿ Si 126：5,6）. 

Hit tia̍p Simchû chiū chiong kúinā kù ê si lâi kîtó.  Sinih chiūsī kóng： 

Góa sim oà͘m pún bô tìsek 

Tōlí bōe bêng khòai siū bêhe̍k； 

Gōan Chú Siōngtè siun sùhok, 

Chhōa jip̍ o̍ehmn̂g kiù kàu thiankok. 

  

Gōan Chú kiù góa bián koh bêlō ͘, 

Hō ͘ góa jit̍jit̍ hiòngchêng chìpō ͘, 

Hō ͘ góa sìn Chú ná kú ná chhim, 

Thàn I lâi kiâⁿ koatì choansim. 

  

Khósioh góa ke kutjio̍k chìchhin, 

M̄ kiâⁿ thiⁿlō ͘, góa kiâⁿ toaⁿsin； 

Thiⁿ Pē Siōngtè kiû Lí khólîn, 

Kiù góa chhinchhek ná kiù púnsin. 

  

Hit tia̍p góa ê pêngiú Totì kohchài chiong Lútô ͘ ê sū kóng hō ͘ góa thiaⁿ, kóng, Lútô ͘ kiâⁿ kàu hit 

chām thōk͘hut, miâ chòe Iuut, sitchāi pháiⁿ phahsǹg, tī kakī ê simlāi kong, Cháchêng góa ê 

tiōnghu hiámhiám hō ͘ thôc͘hiuⁿ keksí, chiūsī chit ê sóc͘hāi.  Lútô ͘ iā sòa khòaⁿ chit ê sóc͘hāi, 

suibóng hit ê Ông bat kiò lâng lâi siulí, hō ͘ lângkheh khah hó kiâⁿ 

lō ͘, iáukú sī pí chêng kohkhah hāi. 

Góa chiū mn̄g Totì khòaⁿ ūiáⁿ kiò lâng lâi siulí bô, i kā góa kóng, Ūiáⁿ； khósioh ū chōechōe 

lâng kéiáⁿ chòe Ông ê kanghu ê, i kóng sī beh ēng chngchio̍h ê chhâiliāu, lâi chòe hō ͘ i hó kiâⁿ, 

kîsit̍ lóng sī ēng hiah ê thôs͘oa púnsò thūnthūn lo̍hkhì, sóí͘ chitnih ê tōehng m̄ nā siulí bô hó, 

hóantńg hō ͘ i chhòng hāikhì. Sóí Lútô ͘ chham i hiah ê hāusiⁿ  khòaⁿkìⁿ chit hō iūⁿ, chiū thêngteh, 

m̄ káⁿ chìnchêng khì. 

Simchû chiah kóng, Ánko ͘ah！ lán chhiáⁿ lâi chhìkhòaⁿteh, khòaⁿ ōetit kè á bōe, khah siósim 

chiūsī lah. 



In chiū sòejī liamkha kiâⁿ, ûn’á chit̍pō ͘ chit̍pō ͘ kiâⁿ kèkhì, tang tó sai oai tittit kèkhì； Chóngsī 

Lútô ͘ ū kúinā pái hiámhiám po̍ahtó.  Thènghāu kàu kèkhì lah, simlāi chiah khah ánún, iū ho̍nghut 

thiaⁿkìⁿ ū lâng ê siaⁿ teh kóng, Chú só ͘ ín lâng ê ōe, tekkhak ū ènggiām, sìn ê lâng ū hokkhì 

（khòaⁿ Lōk͘a 1：45）.  Tāike chiū chìnchêng koh kiâⁿ. 

Simchû chiah tùi Lútô ͘ kóng, Lí kàu hit ê o̍ehmn̂g chiū úntàng ū lâng hoaⁿhí beh hō ͘ lí jip̍khì, 

píphēng góa nā kàu hia, iā hoaⁿhí beh hō ͘ góa jip̍khì, chiūsī tio̍h kohchài kè Iuut kúinā ê, góa ia̍h 

m̄ kiaⁿ i. 

Lútô ͘ kóng, Lí chòe lí teh kiâⁿ, góa chòe góa teh lún； lán iáubē kiâⁿ kàu lōb͘é, tāike ê 

chhámkhó ͘ iáukú tīteh hoh͘； hó sióbē ah, Chóngsī lán nā títng ōetit tiâu, chiū sǹg sī hó. Lán siūⁿ 

beh kàu hiahnih êngkng ê tōepō ͘, himbō ͘ hiahnih tōa ê hokkhì, lōn͘ih ittēng ōe tú tio̍h kiaⁿhiâⁿ, 
khóc͘hhó, kanlân, chai tùite̍k ê lâng in só ͘ pâipí, chit hō sū tháithó ōe hiántit leh？ 

Totì kóng kàu chit chām chiah khì, góa iáukú tittit teh bāng. 

Góa bînbāng tiong koh khòaⁿkìⁿ Lútô ͘ chham i ê kiáⁿ kap Simchû kiâⁿ kàu o̍ehmn̂g. Kàu hia, 

tāike teh suniû khòaⁿ beh áncháiⁿiūⁿ lâi kiò mn̂g, pīpān símmih̍ ōe thang tùi khui mn̂g ê 

kóng.  Chiū siūⁿkhí Lútô ͘ nîhè khah sītōa, i chóng tio̍h phah mn̂g； nā ū lâng khui mn̂g, ia̍h tahng 

thòe tāike kā i kóng ōe. Lútô ͘ sóí͘ chiū hiòngchêng khì phah mn̂g； 

Chiongchêng in tiōnghu teh phah mn̂g, ū kúinā pái chiah khui.  Lútô ͘ íkeng phah kúinā pái, iā bô 

lâng chhutlâi ìn, hónghut thiaⁿkìⁿ kūntau káu pūi, siâⁿ chin tōa, in hiah ê hūjînlâng kap gínná 

lóng kiaⁿ tio̍h. 

Thêng chit̍ khùn m̄ káⁿ phah mn̂g, kiaⁿliáu káu ōe jip chhutlâi kā in.  Hit sî tāike simlāi bô 

phah bô sǹg, chìnthè liónglân.  Hō ͘ káu kiaⁿ tio̍h, mn̂g m̄ káⁿ koh phah, iā m̄ káⁿ tòtńg khì, 

kiaⁿliáu kòm͘n̂gê khòaⁿ in khì, chiū sòa bô hoaⁿhí.  Lōb͘échhiú bô taôa, koh chài phahmn̂g, pí 

tāiseng hit kúi pái phah iáu khah hiông. 

Kòm͘n̂gê chiū mn̄g, Sī siáⁿ lâng teh phah？ Tú teh kóng hit sî, káu bô koh pūi, chiū lâi kā in 

khui mn̂g. 

Lútô ͘ kā i kóng, Góan chiah ê lúpī hótáⁿ lâi phah Ông ê mn̂g, ǹgbāng góan ê Chú bo̍htit siūkhì 

góan. 

Kòm͘n̂gê chiū mn̄g i, kóng, Lín sī tùi tálo̍h lâi？ lâi chia ài beh siáⁿtāi？ 

Lútô ͘ ìn kóng, Kitoktô ͘ hiahⁿsî khiākhí ê sóc͘hāi, góan iā sī tùi hia lâi, iā sī ūi tio̍h i hit hō tāichì； 

kiû lí siun hō ͘ góan tùi chit ê mn̂g jip̍khì, góan chai chit tiâu lō ͘ thang kàu thiⁿsiâⁿ.   Lāutōa ah！ 

góa khah hó táⁿ káⁿ kóng, góa sī Lútô ͘, chêng hit ê Kitoktô ͘ tùi chia kengkè, taⁿ i íkeng kàu 

thiⁿténg lah, góa chiūsī i ê bó ͘. 

Kòm͘n̂gê chit̍ē thiaⁿkìⁿ, chiū kîkòai, kóng êⁿ！ Púnté chiah teh òanhūn chit tiâu lō ͘, taⁿ tòtńg àn 

lâi kiâⁿ i, lí kiám chiūsī hit ê mah？ 

Lútô ͘ chiah tìmthâu, kóng, sī lah, koh ū chiah ê sī góa ê koaikiáⁿ leh. 



Kòm͘n̂gê chiū tioh i ê chhiú, kā i chhōa jip̍khì, iā sòa kóng, Iôngún sòekiáⁿ lâi chiūkūn 

góa.  Kóng liáu, mn̂g chôe i koaiⁿkhì.  Kòm͘n̂gê lâuténg ū lâng chhesiau pûn hōthâu； hit tia̍p 

kòm͘n̂gê kah i tio̍h tāng kóg͘a̍k, hoaⁿhí lâi ngiâchih Lútô ͘.  Chit̍ē pûn, siaⁿim hôpêng, chin hó thiaⁿ. 

Hit sî Simchû lōa kú iáu tiàm tī gōabīn teh khiā, chit̍bīn thîkhàu, chit̍bīn chhoah, inūi kiaⁿliáu 

lâng m̄ hō ͘ i jip̍khì.  Chóngsī Lútô ͘ kap i ê gínná íkeng jip̍khì lah, i chiū thòe Simchû kiûchêng, 

kóng, Góa ū chit̍ ê tângphōaⁿ chham góa chòe tui lâi, i iáu tiàm tī gōabīn, i ê simì kap góa siāng 

khóan； i ke̍k hôanló, ta̍uhta̍uh ài iubūn, kakī phahsǹg , m̄ sī 

Ông kiò i lâi ê, bô chhinchhiūⁿ góa sī góan tiōnghu ê Ông chhe lâng lâi kiò góa khì. 

Simchû tiàm gōabīn, simlāi chin chhiⁿcho̍h, tán chit̍sî chhinchhiūⁿ tán chit̍nî； sóí͘ bōe kòt͘it 

thènghāu Lútô ͘ thòe i kiû liáu, i chiū kakī phah mn̂g, chin hiông, hō ͘ Lútô ͘ hia̍hⁿ chit̍ē. 

Kòm͘n̂gê chiū mn̄g khòaⁿ, Sī siáⁿ lâng？ 

Lútô ͘ chiū kā i kóng, Chiàⁿsī góa ê tângphōaⁿ lah. 

Kòm͘n̂gê, mn̂g chit̍ē khui, khòaⁿkìⁿ Simchû chhih lo̍hkhì thôk͘ha, sī inūi kiaⁿliáu mn̂g bô kā i 

khui, bōe tit jip̍khì, chiah kiaⁿ kàu hūnlūn lo̍hkhì.  Sóí͘ khan i ê chhiú, kā i kóng, Sió kon͘iû ah, lí 

khílāi hoh͘. 

Ìn i kóng, Lāutōa ah！ góa piànsin lóng bô lat, chhinchhiūⁿ hiám sí, kanta ōe chhóankhùi 

nātiāⁿ. 

I chiū kóng, Chêng lâng iā bat ánnisiⁿ kóng, “Góa ê lênghûn sittáⁿ ê sî, góa chiū siàuliām 

Iâhôhoa； góa tùi lí kîtó, ǹgbāng Lí ê sèngtiān” （Iokná 2：7）.  M̄ bián kiaⁿ, tio̍h khiā khílâi, lí 

thang kā góa kóng lâi chia sī símmih̍ simì. 

Simchû chiah kóng, Góa ê tângphōaⁿ Lútô ͘ sī hō ͘ Ông chhiáⁿ i lâi ê, góa kanta sī hō ͘ Lútô ͘ kiò lâi 

nātiāⁿ.  Sóí͘ góa kiaⁿliáu sī kakī tōa chúì thau lâi ê. 

Kòm͘n̂gê mn̄g kóng, Sī Lútô ͘ kiò lí chham i chòe tui lâi chia mah？ 

Simchû ìn kóng, Sī lah； sóí͘ góa íkeng lâi kàu chia, Chú ê untián chin tōa, hoaⁿhí sià lâng ê 

chōe, kiû li hō ͘ lúpī iāh ū hūn leh. 

Kòm͘n̂gê chiū koh khan i ê chhiú, ûnûn chhōa i jip̍khì, chiah kóng, Kìⁿnā sìn góa ê lâng, góa 

lóng thòe in kîtó, bô lūn sī ēng símmih̍ hoattō ͘ lâi chiūkūn góa ê.  Chiū kā sinpiⁿ ê lâng kóng, 

Tio̍h the̍h hiuⁿliāu hō ͘ Simchû phīⁿ i, biántit i hîngōng.  In chiū the̍h chit̍ hong bu̍tio̍h hō ͘ i phīⁿ 

（Ngáko 1：13）.  Simchû chit̍ē ph����, chiū sóngkhòai. 

Hit sî Lútô ͘chham i ê kiáⁿ kap Simchû lóng tit tio̍h Chú ngiâchih, ēng untián ê ōe lâi anùi in. 

In chiū kā i kóng, Góan chiah ê chai chōe hóanhóe, kiû Chú siàbián, chítiám góan āulâi engkai 

tio̍h áncháiⁿiūⁿ chòe. 

Ìn in kóng, Lín ê chōe góa lóng sià, chit̍ hāng sī inūi góa íkeng èngún beh sià； chit̍ hāng sī 

inūi góa só ͘ kiâⁿ sī chiâⁿ chòe sio̍kchōe.  Ánni góa só ͘ èngún lín ê, chit chūn chimchhùi hō ͘ lín； 

lūn sio̍kchōe ê iânkò,͘ lín āulâi chiū ōe ná bêngpe̍k （Iokhān 20：20）. 



Góa tī bînbāng tiong, koh khòaⁿkìⁿ i ēng chōechōe hó ōe teh kā in kóng, hō ͘ in ê sim ná 

hoaⁿhí.  Koh sòa chhōa in khì mn̂g lâuténg, chísī in sī ēng símmih̍ hoattō ͘ lâi tit tio̍h kiù, sòa kā in 

kóng, Āulâi teh kiâⁿ lō ͘ ê sîchūn, lín ōe koh khòaⁿkìⁿ sip̍jīkè, lâi siūⁿ tio̍h Chú thòe lín siūkhó ͘ ê sū, 

lín ê sim chiū ná tit tio̍h anùi. 

Kóng liáu, chiū koh chhōa in khì lâuē, tī hit chit chō ê liângtêng, hō ͘ in tī hia kakī kóngōe. 

Lútô ͘ chiah kóng, Lán ōetit lâi kàu chia, sit̍chāi chin bānhēng ah！ 

Simchû chiah kóng, Lí sǹg sī bānhēng, bo̍hkioh góa kiám m̄ sī koh khah hoaⁿhí kàuke̍k？ 

Lútô ͘ kóng, Góa tútú khiā mn̂ggōa phah mn̂g, ū hiah kú, lóng bô lâng ìn.  Koh thiaⁿkìⁿ okkáu 

pūi ê siaⁿ, góa kiaⁿ tāike līliáu pún sóc͘hāi, lâi kàu chia bô chháikang. 

Simchû kóng, Lí jip̍ mn̂g, góa iáu tī mn̂ggōa teh khiā, hit sî putchí kankhó ͘, góa siūⁿ Sèngchheh 

kóng, “Nn̄g ê hūjînlâng teh oe bō, lia̍h chit̍ê, pàng chit̍ê （Máthài 24：41）,” hit kù ōe ènggiām 

lah.  Kankhó ͘, beh kiò kóng, Soah 

lah！ soah lah！ kàu kiò bōe chhut, iā m̄ káⁿ koh phah mn̂g； āulâi kia̍h thâu khòaⁿkìⁿ mn̂gbâi 

téng ū siá kóng, “Phah mn̂g chiū khui,” góa chiū hótáⁿ.  Kohchài siūⁿ bô phah mn̂g tekkhak bōe 

tit tio̍h kiù； hit tia̍p chhutla̍t phah mn̂g, inūi sí kap o̍ah ê koanhē lâi pek góa. 

Lútô ͘ kóng, Lí phah mn̂g chin sī tōa la̍t, góa thiaⁿ hit ê siaⁿ kiaⁿ chit̍ tiô, lí ê khóansit 

chhinchhiūⁿ chhutla̍t phemiā, beh khì thiaⁿkok. 

Simchû kóng, Putlūn sī chīchūi kàu góa hit ê tēpō ͘, ia̍h tekkhak sī chit hō khóansit. Lín jip̍ 

o̍ehmn̂g chiong góa koaiⁿ tī gōabīn, góa suijiân siótáⁿ kiaⁿ hō ͘ káu kā, ia̍h bô hoattit, kop͘utchiong 

chhutla̍t phah mn̂g.  Chhiáⁿ mn̄g lí, góa ánni sitlé, Chú thiaⁿkìⁿ m̄ chai ū siūkhì á bô？ 

Lútô ͘ kóng, Lí teh phah mn̂g chhinchhiūⁿ ēng sengkhu teh tōng, Chú thiaⁿkìⁿ, bīn ū hoaⁿhí ê 

sek, lóng bô kòesiàu lí； góa siūⁿ lí hit hō ê phah mn̂g iā tèng I ê ì.  Nāsī Chú chhī hit ê okkáu 

chin kîkòai lah； phìjū cháchá chai ū chit̍ ê okkáu, kiaⁿliáu lán liân mn̂g to m̄ káⁿ bong tio̍h.  Taⁿ 

tāike jip̍lâi lóng bô siūsiong, chin sī bānhēng, góa hoaⁿhí kàu bōe kòt͘it. 

Simchû kóng, Góa siūⁿ beh mn̄g Chú siáⁿsū chhī okkáu tī chí lāibīn； lí siūⁿ thang, á m̄ thang？ 

Lútô ͘ sì ê kiáⁿ lóng ìn kóng, Li mn̂g ánni putchí tio̍h, engkai tio̍h kiû Chú chiong káu tiàusí, 

kiaⁿliáu lán khísin ê sî, káu chhutlâi kā lán. 

Tāiseng Chú lâu in tī têng’á lāi, kakī khì, chit tia̍p tòtńglâi khòaⁿ in.  Simchû kūi lo̍hkhì, kóng, 

Gōan Chú siun, chún góa só ͘ kiû chit̍ hāng tāichì； góa chai Chú putchí ū tìsek, só ͘ chòe ê lóng bô 

chhògō；͘ nāsī hit ê okkáu thiaⁿkìⁿ ū lâng kiò mn̂g chiū beh kā lâng, chhinchhiūⁿ góan hūjînlâng, 

gínná thiaⁿkìⁿ káu pūi putchí kiaⁿ, Chú siáⁿsū beh chhī okkáu leh？ 

Chú kóng, Lí mn̄g ánni, góa bô kòesiàu lí； hit ê káu m̄ sī góa chhī ê, sī kehpiah chhī ê, 

kehpiah sī Sat0tàn ê chhù, káu suijiân ok, ū chhiûⁿ kehteh, bô iàukín.  Ū lâng lâi phah mn̂g, 

thiaⁿkìⁿ káu pūi ê siaⁿ tekkhak kiaⁿ, thang chhì i 

jip̍ o̍eh mn̂g ê sim, chinsit̍ á bô, ia̍h sǹg ū līek. Nāsī Môk͘úi chhī hit ê okkáu m̄ sī hóì, sī beh hō ͘ 

lâng kiaⁿ, m̄ káⁿ lâi kàu Góa chia.  Hit ê káu ū sî ōe thiàu chhiûⁿ, kè lâi kā lâng, Góa taⁿ bóng 



thunlún.  Góa iā siôngsiông kiù lâng, m̄ chhutchāi hit ê káu teh hāi lâng.  Phìjū lí chá chai ū káu, 

kiám m̄ káⁿ lâi mah？ Lí liám bô khòaⁿkìⁿ khitchia̍h kàu lâng ê mn̂g teh thó 

chîⁿ, suijiân ū káu chhitlâi pūi beh kā i, i ūi tio̍h chit̍tiám’á ê mih̍ lóng m̄ khéng tòthè.  Lí siūⁿ beh 

kàu éngo̍ah ê kok, cháiⁿiūⁿ inūi siókhóa kiaⁿ, m̄ ta̍t tio̍h khitchia̍h ê hótáⁿ？ Iáukú káu tī kehpiah, 

chóng bô kiaⁿ i kā, chiū m̄ káⁿ kàu chit sc tòthè.  Lí siūⁿ beh kàu éngo̍ah ê kok, cháiⁿiūⁿ inūi 

siókhóa kiaⁿ, m̄ ta̍t tio̍h khitchia̍h ê hótáⁿ？ Iáukú káu tī kehpiah, chóng bô kiaⁿ i kā, chiū m̄ káⁿ 

kàu chit sóc͘hāi mah？ Putlūn sī káu, sī sai beh hāi lín, Góa lóng ōe kiù lín, thang hòngsim o̍akhò 

Góa. 

Simchû kóng, Góa sit̍chāi chhò lah！ só ͘ siūⁿ ê bô lí, taⁿ chai Kiùchú só ͘ chòe bô chit̍tiám’á ê 

chhògō ͘. 

Lútô ͘ chiū kiû Kiùchú chítiám i chêngbīn ê lō ͘. 

Chú chiū hō ͘ in chia̍h, pīpān chúi hō ͘ in sóe kha, chhōa Lútô ͘ hiah ê lâng chiūⁿ lō ͘, chhinchhiūⁿ 

chá chhōa i ê tiōnghu.  Tāike chiū chìnchêng khì, thiⁿkhì chhiuchhìn, só ͘ kiâⁿ ê lō ͘ putchí pîⁿtháⁿ, 
Lútô ͘ chiū gîmsi kóng： 

  

Lâi kiâⁿ thiⁿlō ͘, hit jit̍chí, 

Góa sim siàuliām chīn； 

Chaihāi gûikip Chú khankiù, 

Gōan I bān hok éngéng siū. 

  

Sí lō ͘ góa pún kiâⁿ tōa ho̍ah, 

Lóng bô himbō ͘ éngóan o̍ah； 

Taⁿ khò Chú miâ kiâⁿ kàu thiⁿ, 

Ǹgbāng hiónghok bānbān nî. 

  

Cháchêng hôanló taⁿ tekkái, 

M̄ sái sitchì bián gîngái； 

Chú tōa siun góa chhíⁿgō ͘, 

Chai I kàu bé ōe póhō ͘. 

  

Góa bāngkìⁿ Lútô ͘ hiah ê lâng tùi o̍ehmn̂g hit tiâu lō ͘ tit̍tit̍ khì, lōp͘iⁿ ū chit̍ phiàn chhiûⁿ, 

chhiûⁿlāi ū hoehn̂g, lāibīn ū kéchí, hit ê hn̂gchú sī Sattàn.  Kéchí ê chhiūki soan kèchhiûⁿ’á gōa 



kiat kéchí hó khòaⁿ, sóí͘ lâng siôngsiông bán khì chia̍h； chia̍h liáu ōe phòapīⁿ.  Lútô ͘ hiah ê kiáⁿ 

khòaⁿkìⁿ kéchí ài chia̍h, chiū bán lâi chia̍h.  In ê lāubú hoah kóng m̄  

thang, in lóng m̄ thiaⁿ.  In lāubú kóng, Hit ê kéchí sī ū lâng chiángkóan ê, lín bán lâi chia̍h ū 

chōe.  Lútô ͘ m̄ chai chit ê kéchí sī símmih̍ lâng ê, siatsú nā chai sī Sattàn ê, tekkhak kiaⁿ kàu beh 

sí. 

Tāike koh kiâⁿ lō ͘, lī o̍ehmn̂g bô lōa hn̄g, khòaⁿ tùibīn nn̄g lâng bô chèngkeng ê khóansit 

t��tthàu lâi, Lútô ͘ kap Simchû ēng phè’á jia bīn beh kèkhì, kap sì ê gínná saⁿkap kiâⁿ. 

Chit̍tia̍p’á kú hit nn̄g lâng kàu būnchn̂g chiū 

oe tio̍h Lútô ͘ kap Simchû, siūⁿ beh phō in. Lútô ͘ hoah in kóng, Kínkín th�� khì, m̄ thang bô 

lé.  Hit nn̄g lâng thiaⁿ chit ê ōe, tìⁿ chòe chhàuhilâng, tekkhak beh phō in.  Lútô ͘ tōa siūkhì, ēng 

chhiú chhiakhui in, Simchû iā chhutla̍t sakkhui.  Lútô ͘ koh kóng, Góan sī kankhó ͘ kiâⁿ lō ͘ ê lâng, 

bô tòa símmih̍ chîⁿgûn, chit lō ͘ ê lōh͘ùi thoktiōng hólâng pangchān, lín thang khì, bo̍htit tîⁿ góan 

hūjînlâng. 

Hit nn̄g lâng ū chit̍ lâng kóng, Góan m̄ sī phahkiap ê lâng, chhutlâi kiû lín chit̍ hāng 

tāichì.  Lútô ͘ simlāi chai in m̄ sī hóì, chiū kóng, Lí só ͘ kiû ê, koattòan m̄ chiông lí, góan pàngsak 

sìⁿmiā, kiâⁿ lō ͘, bô lâng thang kap lín kóng êngōe； chòe i beh kèkhì.  Bô phe in khiā teh cha̍h 

kóng, Bián kiànsiàu, góan m̄ sī beh hāi lín, putkò siókhòa tāichì kiû lín, tī lín iā bô símmih̍ oh 

chòe ê.  Lútô ͘ kóng, Lí sim khí pháiⁿì beh hāi góan lo̍h tēge̍k, góan kamgōan tiàm chia sí, tekkhak 

m̄ siū lí hāmhāi pàngsak thiankok ê hokkhì.  Hit nn̄g lâng iáukú m̄ khì.  Lútô ͘ kap Simchû tōasiaⁿ 
âukiò, kiùmiā！ Hit nn̄g lâng ithoatm̄ khéng pàng in.  Lútô ͘ koh tōasiaⁿ kiò kóng, Kiù lâng ah！ 

Hit sî kò ͘o̍ehmn̂g ê lâng thiaⁿkìⁿ sī Lútô ͘ ê siaⁿ, chiū kínkín cháu lâi kiù in.  Tútú kàu hia 

khòaⁿkìⁿ tāike teh khiú； sì ê kiáⁿ, nn̄g ê khah chōe hè, chhutla̍t títng pháiⁿ lâng, nn̄g ê sòeê, khiā 

tī lōp͘iⁿ teh háu.  Lâi kiù Lútô ͘ ê lâng hoah hit nn̄g lâng kóng, Lín siūⁿ beh chòe símmih̍, hō ͘ Chú ê 

pehsìⁿ hōan chōe mah？ Chiū beh lia̍h in, nn̄g lâng chit̍ chôe thiàu kè 

chhiûⁿ khì Sattàn ê hn̂glāi.  Lâi kiù ê lâng mn̄g Lútô ͘ kap Simchû khòaⁿ ū siūsiong á bô. Ìn kóng, 

Góan kiaⁿ kàu bōe kòt͘it, bô siūsiong,tosiā lí lâi kiù góan, lí nā bô lâi, tekkhak hō ͘ in sionghāi, koh 

tosiā Chú chhe lí lâi ê untián. 

Hit lâng kóng, Lín tī o̍ehmn̂g hō ͘ Chú khóanthāi lín, lín sī hūjînlâng, lóanjio̍k, siáⁿsū bô kiû 

Chú phài lâng lōn͘ih póhō ͘ lín？ chiūsī kîkòai lah.  Siatsú lín nā ū, Kiùchú tekkhak chún ín só ͘ kiû, 

thang bián siū chittia̍p ê gûihiám. 

Lútô ͘ thók͘hùi kóng, Góan ōetit jip̍ mn̂g, simlāi putchí hoaⁿhí, siūⁿ bōe chhut āulâi ê 

kankhó ͘.  Bô phe lī o̍ehmn̂g bô lōa hn̄g, chiū tú tio̍h Môk͘úi lâi kautîⁿ góan.  Góan hit sî nāsī 

Kiùchú phài lâng póhō ͘ góan chiū hó lah, nā Chú chá chai góan ū chit ê kankhó ͘, siáⁿsū bô chhe 

lâng póhō ͘ góan nih？ 

Hit ê lâng kóng, Chú suijiân chai lí khiàmkheh, lí bô kiû I, I bô tekkhak hō ͘ lí, kiaⁿliáu lí 

khòaⁿkhin I lah, thènghāu lí chai lí khiàmkheh ōe hiáutit pekchhiat kiû I, kàu hittia̍p hō ͘ lí, kí 

chūjiân tùitiōng só ͘ tit tio̍h ê. Lí bōe hiáu kiû, Chú phài lâng pó lí, taⁿ chai kakī chhògō ͘, simlāi 



hóanhóe, che ia̍h sī lí ê līek, hō ͘ lí tùi kin’ájit̍ íāu têngpē siósim. Pêngan ê jit̍chí tio̍h tîhông 

gûihiám ê sî. 

Lútô ͘ kóng, Nāsī ánni, góan tòtńg lâi khì kìⁿ Chú, jīn góan ê chhògō ͘, kiû phài lâng póhō ͘ góan, 

hó mah？ 

Hit ê lâng kóng, Lí jīn chhògō ͘, Chú chūjiân chai, góan ia̍h thang thòe lín pínpò, lí koh 

tòtńgkhì.  Tī hit lōn͘ih ta̍k sóc͘hāi Chú íkeng chiong lí só ͘ khiàmkheh pīpān hó lah, kàu chêngbīn 

thang tit tio̍h； Chóngsī lí khiàmkheh símmih̍, tekkhak tioh kiû Chú, chiah ōe tit tio̍h. 

Hit ê lâng kóng liáu chiū khì； Lútô ͘in kohchài kiâⁿ. 

Simchû kā Lútô ͘ kóng, Góa phahsǹg íkeng kàu anún ê sóc͘hāi, āulâi bô kankhó ͘, bô phe tú tio̍h 

chit hō, sit̍chāi siūⁿ bōe kàu. 

Lútô ͘ kóng, lí bōe hiáutit ū chit hō lâng bô tîhông, ia̍h bōe kòetit, góa iáubē chhut mn̂g ê sî, 

tāisneg chia ū chit hō khóansit, kéngjiân bô tîhông, engkai siū chit ê chekho̍at. 

Simchû mn̄g kóng, Lí iáubē chhut mn̂g, cháiⁿiūⁿ ōe chai chit ê kankhó ͘ nih？ chhián lí kā góa 

kóng. 

Lútô ͘ kóng, Lí thiaⁿ góa kóng, góa iáubē chhut mn̂g ê sî ū bāngkìⁿ chit̍ ê bāng, hónghut 

khòaⁿkìⁿ nn̄g lâng khiā tī chhn̂gpiⁿ gīlūn símmih̍ hoattō ͘ hō ͘ góa bōe tit tio̍h kiù.  Tútú gū tio̍h hit 

nn̄g lâng sī hit hō khóansit.  Góa thiaⁿ in kóng, che hūjînlâng putlūn sī khùn ásī chhíⁿ, lóngchóng 

tōa siaⁿ âukiò Kiùchú sià chōe, lán tio̍h áncháiⁿiūⁿ lâi pâipí i chiah hó？ nā chhutchāi i, i tekkhak 

o̍h tiōnghu tô chhutkhì.  Góa tit tio̍h chit hō bāng, engkai tio̍h siósim kínsīn cháchá tîhông chiah 

tio̍h. 

Simchû kóng, Lán bô tāiseng tîhông chinchiàⁿ sī kakī ê chhògō ͘, che chit pái ia̍h chai Kiùchú 

untián putchí tōa, lán bô kiû I, I ia̍h kah lâng lâi kiù lán.  Siatsú m̄ sī ánni, lán tekkhak hō ͘ i 

lêngjio̍k. 

  

 


